
Пыдоs ситипойd aока aавэd 
aавыдмs ехэраaгуваць. Маняd 
хардахана иленаaэ сиднаd поs 
сидя вэкна aавламбиd. Хорd иры-
хына ты пэртяd, халяданаd, яха-
на aавыдотаd aавар вадабадаd 
еdэмня таславы хэбидя ялямs 
ядабтамбаaгуваd. 

Тюку серкана aока соходоs 
aэрмs терd манзараd. Пыдоs ты 
пэрaаd, халядаd, ханяaы яхана 
aоди маdламбиd, яхана aавыдотаd 
aавар вадабиd. Тарцяd ман-
заи маняd ненэциенаd илеваs 

ямбанs сававна теневыдоs. Тедаs 
нямнандоs aамгэs тоdолха юнd 
та- нявамs няндаd тэвраaгуваd.

Аксаркыхы халяданиd пред-
приятийхана манзаранаd тадриs 
таaы ватаaговамдоs ёльцеaгудоs. 
Ненэциедоs сидндет юрd тонна 
халямs ватаванзь ватораць. Тюку 
ялэd  пиркана  мале матd юрd няхарd 
юd тоннамs aыдавыць. Тикыдоs 
таросяда халяs тэнзd. Пыриd 
– сидндет юd тонна, самляaг 
юd тонна – нёяd aэaгуd. Тамна 
aанидоs яёлd халяd тэнзарихид 
планамдоs томдаванзь пэрaадоs. 

Таремs предприятийндоs aэва- 
хана мэна Александр Осипен-
ко мась. Ватавыd халэдоs понs 
тэри ниd юсидаd, минхандоs 
тарцяd ханесэйдоs тэмдаванди 
хомбиd. Ханяaыдоs районандоs, 
округнаd тиaгывна тэмдабидоs. 
Вадумэхэтатоs хуркариd aавар 
сертабиd. Недвомы есявнандоs 
халяданаd ненэцяaгаdнатоs 
таранаd aавэ тэмдамбиd. Aа- 
хакуд сывs ватаaговахандоs aа- 
нэдёвандоs еdэмня 50 тонна бен- 
зинмs тэмдавыць. Тарцяндоs 
танябd, ёртидоs таaга ханеaгуd.

Ты пэртинаd aобтикы варемдоs 
мэdaаd. Пыдоs нараs aадимыd 
суюдоs вадавыдонзь. Тытоs хэваd 
саваd. Нерденаd тыдоs вэбаs ирыs 
нюртей яляs пиркана «Паюта»s 
няна хабарпа пяйдонзь. Aэрёs 
сян тонна aамзамs aыдавамдоs 
мале тасладонзь. Тытоs aамза 
хабцянзяваs, aавыдоdмаs няюs 
нянандоs тыd лекарd манзараd. 
Нараs, таs варемдоs мэdaаць. 

 
(Пеляда 2 стр. aа)

Марина Ярs падвы.

Янаd терd нямна няркнаd

Тохолко пэaгудd
 Ямалs няд Санкт-Петербургыхы А.И. 

Герценs нюмгана нюмдевы университет-
хана самляaг ненэцьs манзаитоs ирмня 
тохолкодаd. 

Сайнортаd нидоs 
нядабиd

 Янаd терd варемдоs 
м э ц ь  с а й н о р т а d 
нидоs нядабиd. Сэхэd 
паaохона хибяхарт 
тэри ни aамдюd. 
Малs ныхытоs пи-
рувна нитоs еdэмня 
таромs минреd.

мансzана

aупдяaкня дяzя- 
хана сельскийs хо-
зяйствахана манс- 
zаниd дяzя.

 (Нердена пеляда 
1 стр. толараd)

Ямалхананаd ты яaгаба ёль-
цейдаць. Тасуs явхана Aояs, 
Паютеs, Aэдяs выaгана тыдоs 
яaгабидонзь. Тодо вымна aок- 
ханда юd тыd лекарd бригадаd 
манзараць. Вэбаs ирыs пиркана 
яханандоs мале 213 ёнарd тымs 
яaгавыць. Тикытоs ирмня бру-
целлёз хабцяs танявамда, нивам-
да таславаs еdэмня тэхэт вэидоs 
ханdлаd. Малкосьs вэнодоs aаниs 
яaгабидоs. Тикыs няюs ненэцяd 
есямs ниd салдамбюd. Нараs няна 
246 ёнарd тымs посаs хабцяaгад 
яaгавыць. Юркад вата юd тыd 
хахаd биркы aабтаць. Маdнимd, 
Пэs терd сямянхат aока тымs яa- 
гавыd. Нараs няна мале 61 ёнарd 
тымs пардонтавыць. Пыдоs тець-
вахаданда яноць манзара пэвы-
даць. Вэбаs ирыхына яханандоs 
яaгана aэвадэйдаць. 

Aокханда Ямалнаd тиaгывна 
550 ёнарd тымs пардонтавыць. 
Лекарd тэсавэй районвана aыхы 
нарэйхад aэдалёрaаd. Тикытоs 
хавна тыd пардонd аптечка ми-
пиць.

 Тедаs округнаd серо тасламбадаd ервонаd 
aарка тоенана манзаямдоs пяd. Няхарd поs 
серd мэdманда еся ханяд ховамs, aамгэ 
сертs мэdмамs тасламбиd. Пыдоs 2027-2029 
поd едs aэда Ямалнаd ненадо есьd пэнёсь 
падармs тидхалембиd. Манзара нятаd 
нида янаd aудандана Дмитрий Артюхов 
маdламбида. 

 
 Сямянхат нитоs нерня ненэцие нядабаваs, 

ненэциеd манзаяд мипаваs, тохолковаs, 
лекарабтаaговаs, сёбарd серо няdамбаваs, 
культураs, илебей ненэциеd серо нерняs 
пэрмаs няюs таславы серо минренаd ервd 
мэdмандаd есьтоs aокадмs хэтаaгуd.

 Янаd aуданданаs вадавна тедаs яs ханярина 
тэтна илеваd. Сававна тасларихия есьнаd 
мэпdнаd, ваdлабабdнаd сероdaаd. Таддикахад 

ненэциенаd илs ханзоdмаs еdэмня хусувэй 
тарана aамгэмs aадимдемба пирпаdнаd 
тара. Округнаd илаs няюs таславыd есьнаd 
пэнёсьs падармs тидd падбаdнаd тикахана 
серонаd сававна миндаd. Янаd  терd  няd- 
марпадаd  нядdмаd есяd  ниd  ёходd.  Не- 
нэциеd  илмs  савумдамбавамs етриs нер- 
няs минреaгуваd, Россиянаd ервs табеку 
нёдаaгуваd. Ямалнаd  тиaгывна  нюдякоd 
няби aаркаd хардахаdна  илениd иламs  тамнаs 
тяхаs савумдамбаaгуваd. 

Маd нимd,  пуданаd  похоdна aамгэриd  миредо 
несэймданаd. Aаниd яхаd тэванава, aаниd  яхат 
aамгэхэвмs тэврава aаниs саaговома. Небойнда  
тотревs  еремзь нида  пиратd,  мэdмандаd есяd 
хусувэй поs едэйвана тасламбадаd. Москваs 
няд туртаd вато aаниs  манэсаръядоs. Округнаd  
aуданданаs  марцьхы, есиd нямна aэда серо 

минрена департаментs aэвахана мэна Альбина 
Свинцоваs вадавна, янаd ненадо есьd пэнёсьs 
падармs тидхалембава нензелd ни aаd. Пыда 
маd нив, есяd серо няaымs таслава нерня 
маняd хусувэй aамгэваd сававна манэdпанаd 
сероdaа. Ненэциеd иламs савумдамбавамs 
сямянхат нита тюdуs пэрaаваd. Нитоs нерня 
мядs терсавэй ненэцие, яваd лэтрамбади няби 
мядотоs тер нядабиваd. Лекарабтаaговаs няби 
тохолковаs сероd няюs еся тидхалембиваd.

Маdлюрмандоs серs ервd сямбирувна 
есямs мэdмамs, ханяд есямs хось пирdмамs 
тасламбиd. Тидхалембада Ямалнаd есьd 
пэнёсяндоs падармs Законодательной Соб- 
ранияs терd таславыd ялэта ёльцяндs ватоs 
серs манэтадоs.

Анна Яптикs падвы

Янаd терd нямна няркнаd

Мэdмандаd еся тасламбиd

 Приуральской районхана там-
на хорови вадабиd. Тандаяркаs 
сидя юd сидндет хоровамs aани 
яхад тэвравыць. Теневанитоs 
вадавна, тарця тэнзd хороваd 
таaга aэрмs яхана иле пиртадоs, 
aаврахана aодd ниd хантиндd. 
Кировской областьхад самляaг 
яляs минревыдонзь. Тальняs 
товандоs нерня лекарd сававна 
манэсармыдонзь. Таремs aаниd 
яхат тэврамбадаd хороваd пред- 
приятийханандоs ёльце тарана 
серd. Хоровитоs молокаs aавыдd 
савумда, ханитоs вэяs паaг саваs 
няюs яaгаворта.

Нерцюбтs ,  сыраs  Ленин-
градской областьs няд няхарd 
юd сидя хоровамs тэвравыць. 
Нараs няна мале ханидоs соя-
выць. Предприятийханандоs 
280 хоровадоs. Aадимдембада 
молокыдоs, aамзидоs Аксар-
кахана, Сиdив Харв маркана, 
Салехардахана мирдапидоs. 
Тикытоs сыраs ямбанs aаманда 
aаврадоs – aуводоs таняd, мале 
aанэдавыдонзь. Aувмs aаниs яхад 
тэмдабиd. 

Округхананаd самляaг пред-
приятийхана хорова вадабиd. 

Aокханда  тодоd  aэсыdманандоs 
сиднтет юрd пирd, 395 хоро- 
вадоs – ятяd. Молокахататоs 
сертабадидоs хуркариd: йо- 
гуртd, ряженкаd, творогd, сме- 
танаd, сливкаd, тамна aаниd 
aавыдотаd aаварd. Школахаdна 
тохолкуртаd, садикхаd ядэртаd 
aацекыd, лекарd мякаdна юси- 
данаd aавраaэ тараd.

Сельбяs няна, вэбаs ирыs пир- 
кана яs ниня ваденанаd aавэ 
маdламбасетыd. Тюку поs 140 

тонна картошкамs маdлаванзь 
тасламбиць. Сямянхат aокамs 
Шурышкарской районs няaы 
Горкиs, Киеватs харадd няна 
вадавыd. Таняна сидндет тон-
на картошкамs яхад нэкалмыd. 
Яханандоs мерs вадёдана тэнз 
тэрабиd. Ханяaыдоs сидя ирыs 
серs сававна вадёданаd. Хабиd 
яs хавна Салехардахана, Крас-
носелькупской районхана кар- 
тошкамs манзаяdaаd. Тикытоs 
хавна вадабадидоs – морковь, 
капуста, тамна aаниd aаварd. 

Тарцянаd танянахаванs округ- 
хананаd ниваd aаворцяaгуd. 
Тольнаd нийd тодоd тэнзd aав- 
рахат пантаd. 

Марина Ярs 
падвы

Ямалs няд Санкт-Петербур- 
гыхы А.И. Герценs нюмгана 
нюмдевы университетхана ман- 
заитоs ирмня самляaг ненэцьs 
тохолкодаd. Танянандоs школанs 
хэвандаd aацекэхэdна минренаd 
манзаиd хари тасламбаaгуd.

Тарця программадоs 2017 по-
ход aэрмs терd илs няюs нядdмаaэ 
aадимдевы. Сидндет поs ямбанs 
таняна юкад вата хасава юd 
ненэцьs тохолковамs маледонзь. 
Пыдоs малd тедаs интернатхаdна 
иленаd, садикхаdна мэнаd aа- 
цекэхэdнанаd манзараd. 

Тикы университетанs тохол-
кованзь колледжмs, техникумs 
малевыd aэрмs терd илебей не-
нэцие aэдарамбиd. Aацекэхэdна 
манзараваs падродоs танябтоs 
тараd. Таремs манзаяхататоs 
нись ныдаaгd тохолковаs сертоs 
минредоs. Университетхана 
нюдякоd aацекы тидхалемба 
таранаd серо вадеdaаd. Тикыs 
хавна хариd вадавнатоs толаaгуd, 
паднаd. Тохоламбадидоs инсти-
тутхад няdмарпадаd падромнатоs 
тасламбидоs. Похона сидя мэва 

 Вэбаs ирыs пуданаd ялэd 
пиркана Москва маркана не-
надо тасалкова aэвы. Тодоd 
яхат товыd aаркаd учёнойd, 
лекарd, паднанаd, aаниd серо 
тохоламбадаd aобнзерd ненадо 
лахарёмs мэdмыd. 

 Едэй илаaгана ненэциеd сенз 
aэваs, хабцянзиd илеваs серо 
тасламбавыd. Ямалs терхат таняна 
няхарd юнета няваd aэдалёрмыd. 
Aопойдоs Пушкарёва Елена 
Тимофеевна.  Пыда невхыd 
лаханакохоdна, сюдбабцахаdна, 
ярабцахаdна илнаd саирd хурка 

aэвамs вадеdмы. Илнаd паaгd 
няaы серо таняд тохолавыда. 
Сояdма минхад яaгумаs ёльцяндs 
ненэцьs ханзерd илевамs харакута 
серs падвэда. 

 Галина Павловна Харючи 
«Салкурма»s нямна лаханавы. 
Вадавнанда, aавнанда выдутанаd 
тадебяриd ненэцямs саaговота 
хабцяaгад савумдамбавыd. Пыдоs 
нувоd тяхамна ядэрць ныхыдоs 
танявы. Яs няaыd тадебяd aаниd 
вэваd хабцяaо пидеба пирмыd. 
Ханяaыd понs маяндормыd мядs 
терd ябдамдоs пюрць тарцяd 
тадебяхаd ханdмыd. Сиддоs нядd- 

мяць сава иландамдоs пюрмыd, 
хаaгуртаd нидоs хабцяs хадахат 
нэкалпавыd. 

 Гаврил Алексеевич Лаптан-
дер aарка юнета лекарs нямна 
вадамда мэdмы. Тикы Борис 
Иванович Василенко. Пыда 1992 
поход 1998 поs ёльцяндs Аксарка-
хана манзаравы. 1980-1986 поd 
пиркана ненэй ненэциеd невхыd 
илаaгана хабцяaо савумдамба 
мэdмыd теневабцо маdламбавы, 
тохоламбавыда, падартs падыба-
выда. Тикыда малs янаd терхат 
намдормыда, маdлаванда пуд 
aопой книгаs терaэ сертавыда. 

Манзаяда «О народной  меди-
цине  ненцев Ямала: Приураль-
ский и Ямальский районы» ню- 
беdaа. Пэd терd тарця илебядёда 
лекарамдоs тевs тенатs тенедоs. 
Хусувэй хаaгуртамs тяхасов-
на манэdсармы. Неноховавна 
aацекэхэd тэявы, aулиd сянзь 
лекарабтамбавыда. 

Таремs тодоd ёd терd поaгана 
ненэй ненэцяaэ илнаd ням-
на лаханавыd, невхыd илеdми 
тензибтевыd, хартоs индоs ядэ-
рабцо вадеdмыd. 

Галина Окотэттоs падвы

Тохолко пэaгудd

тохолковаs яхандоs экзамендоs 
мипуванзь тэворaаd 

 Тюку поs едэйвана тохолко-
ванзь пэвыd нинаd малd aэрмs 
терd: Ямальской, Пуровской, 
Тазовской, Надымской рай-
онхад aэдаd. Хареd иландоs 

саирмs хамэдамбидоs. Пыдоs 
aацекэхэdна манзараd, aадьбятоs 
тохоламбувндидоs ихинатоs 
поиd. 

Университетхана пэрмандаd 
серотоs нямна маняd няхаdнанаd 
лаханакурaаваць. Хусувэндоs то-
холко пэванда нерня ида нярка-

Aэрмs терd сенз aэвамs тасламбавыd

на. Едэйне Владиславовна Худиs 
Яр-Сале школахана тохолкудиd 
серо тасламбадаaэ мале сян 
поs манзара. Пыда вадавнанда, 
aацекы школанs хамэдамбавамs 
торомдавэда. Пыда сяхариs хойs 
няaы мякананда мэ. Тохолко-
вамда малеdмахаданда тарця 
сермs минрева нянанда нензелd 
aэaгу. Кристина Владимировна 
Сэротэтто, Панаевскs харадs тер, 
нюдя aацекэхэdна манзара. Пыда 
aахат «Готовимся к школе» 
акцияхана таравы. Тедаs едэй 
сероdмана aацекы тохоламбаваs 
падро хариd хамэдамбаван ёльце 
харва. Ольга Михайловна Серас-
хова Хальмерd Седеdэs хардахана 
воспитательaэ тара. Aацекыда 
нюртей тохолко выaгад товандоs 
мальaгад школамs малевандоs 
ёльцяндs вадабида. Хусувэндоs 
хурка aэвамs сававна теневада. 
Тедаs тохолкобd нанда  манзаян-
да серs aока едэй таравандадамда 
манэdман харва. 

Кристина Викторовна Ядне 
Ныдаs хардахана aацекэхэdна 
aаниs манзара. Таs ныланавандаs 
ёльцяaгана выaгы мякаданда 
хахаяда нита няхарd – сиdив 
п о х о d н а т о s  м э н а d  a а ц е к ы 
маdламбасеты. Хуркариd ся-
накубц нядdмяць паднаваs, 
толаaговаs серкd тохоламба-
сетыда. Таремs школанs хэбтоs 
aацекыd мянувнандоs aамгэхэвмs 
теневаaгуd.

Aэрмs терd серо тасламбада 
департаментхана ервaэ тарана 
Григорий Лымар маd нисяв, 
тикы минрена манзаядоs хойs 
няна иленаd ненэциеd илаs няюs 
таславы. Тохолкованзь хэванда 
aацекымs хареd вадавнанда ла-
ханана, мюсертиs илмs теневана 
ненэцьs нидав хамэдамбаaгуd. 

Тохолковандинаd  тад нерняs 
пяванда сертоs тидпойd мин- 
ремдоs. Хойхана вадёвы aаце- 
кымs тохоламбава, табедамбва 
нензелd серd ни aаd.

Алла Вануйтоs падвы 

Мяканани етриs ненэй ва-
давна лаханасетываd. Хуб-
тахана сяйманаd ёльцяaгана 
нисяваd нюдяку няхани та-
бекурцеты: «Ханяна поaгамs 
пяда сава, aамгэs тоdолха 
нумгана халяd пюрць тараd». 
Небями aодякоход мадавы 
сертаба, сэдоaониd салмуй-
вана хаdмормандоs емня сэ-
дора сиdми тохоламбасеты. 
Aамгэмs вадеdмамдоs хамедам-
басетыв, aопой луца вадавна 
лаханасетыдмs, таремs нянани 
сибюраха aэсеты. Ненэй ва-
давна сирё хибяхарт сиdми ни 
тохоламбасетуd, ненэй вадамs 
нюдя aэдахани намдорaав. 

 
Манзетыдмs: «Ненэй вада 

aарка нянэцялиd еdэмня тас-
лавы». Небями сэдораван-
да ёльцяaгана сёaэ мэцеты-
да. Нисями халядаванда пуд, 
пэдаdмахаданда мяканда тобата 
лахарёaэ мэцетыда. Хардани терd 
помнандоs ненэй вадамs мэцетыd. 

Мань манзетыдмs: «Нянани 
aамгэхэна тара?!» Мякнани не-
нэй вадавна лаханасетыd, пихи-
ня луца вадариd соd. Школахана, 
книгахана, телевизорхана луца 
вадаримs мэdaаd. Ненэй вадамs 
aацекэриd ненэй мякна мэdaадоs, 
aарка ненэцяd помнандоs лаханаd 
мэdaадоs. Маньхаван тамнаs тяхаs 
тохолкованзь хантадмs, нянани 
таняна ни тараaгуd.

Вадёdмахадани маdнидамs: 
«Aамгэхэна ненэй вада тара!». 
Тюdуняs хаядмs. Нердеs aарка 
хардахана тохолкудмs, пуна ман-
зараванзь пяв. Сидя хэвувнани 
луца вадари со. Ненэй вадами 
aыхы нюдякоця aэвани мальaгы 
яханани хаи. Нявэв хамедаd: 
«Ханзерd ихидани вадиниd юр-
вын? Ненэй вадиниd ханзерd 
совамдоs юрын, хамедамбхава 
хацяв хамедамбин. Таремs мале 
сян поd хаяd. Луца илаaгана 
иледмs, луца вадамs мэdaадмs. 

Ненэй вадами ихини ни хаd- 
морd. Пунав мяdми, хойхы илми, 

ненэй мяdми, нисями, небями 
ихини хаdмолыдd. Тамини ненэй 
нянэцяd нямна aэдаd книга толаба 
пядмs, вади тохоламбидмs. Пунав 
хамедав, ненэй вада тэри вадари 
ни aаd. Тикыниd нюдя aэвани 
мальaгэхэд хамедамбавыниd, 
сиdми мякнадани aыхы яхана 
мэвани ёльцяaгана няdамбадаd.

Aобаaгуна пэвсюмяs няна 
небянани телефонувна лаха- 
накурaадмs. Тэри серота хур-
ка aэвам, сяхаs товани нямна 
харасядаd вади моёпиниs. Хусу-
вэй вадаханда инзеледмs, вадида 
хамедамбин. Лакриs ненэй вадав-
на вахалъявd, харdни нив хамедаd. 
Небями письлыd, aамгэвмs сеянs 
хаdморта вадамs хэта, мань aаниs 
письлывd. Aулиd понs ненэй ва-
давна лаханакурaаниs. Вадиниd 
ханяaэхэна ёпин, варекани 
aанидоs хэтыбин, небями сиdми 
хамедамби.

Тедахавs ненэй вадавна етриs 
лаханадмs, ханяaэхэна вадиниd 
понs тасламбин. Ненэй вадами 

мэdмани ёльцяaгана мякани 
тэвортархадмs. Нисяни, небя-
ни няs мякнанаd мэнарахаваd, 
сяйндарахаваd. Пихиня выs 
малхартада ни aадюd, нумда 
тирсавэй aэбта aодd харdни нум-
ми. Туваd туdaа, якэда тюdуриs 
ханdaа. Мань нянани илми 
тандаяs тюdуриs минзь пэнара-
ха.

Aахат мань манзетыдмs: «Не-
нэй вада сит хамедавандоs еdэмня 
тэри aобтs маdлавыd вадаd». 
Тедахавs хамедав: «Тарця ни aаd. 
Ненэй вада – нерни няs нэaгана 
нё, тиками нэмбвани ёльцяaгана 
мяdамнани aадиберaадмs, ня- 
хаdниd тэворaадмs. Ненэй ва-
дами, ненэй ненэцьs aэвани 
еdэмня илаaганани тара». Не-
нэй вадавна лахананиd поaгана 
манзетыдмs: «Aопойдмs нидмs 
aаd». Хареd вадавнани лахана-
курпани – мань мякнани мэдмs, 
илми тюdуриs миaа.

 Милана Лапсуйs падвы

Неноховавна таaыd ны- 
ланаваs мальaгана aаце- 
кынаd тодоd манзаиd тэнз- 
хаdна тарасетыd.  Таремs 
Нядаs хардахана няхарd не 
aацекымs торомдадамзь. 
Пыдоs «СветЛица» нюбета 
штабхана хаданадоs няць 
мэвыць. Сайнормаs яs няна 
тараванда лыaгарё мэта 
поaгамs паaгалпавыць. 

Сайнортаd нидоs нядабиd

Вадами тюdуриs сиdми минре

Маргарита Трофимова ихид мерець манза-
рась. Матормыd тохоцяко поaганs сяропа ва-
ремда мэdaась. Луиза хаданда вадавна, тикы 
серта тяхасовна теневада. Мале aахакуна то-
ховы. Aадьбята aарка нита пирувна манзара. 
Алина Кинчина няби Дарья Грибова Саляs 
харадs няд товэхэнзь. Нердена мэваs таремs 
нядаaгурмэхэs. Хадандиs табековна поaгаs 
вармs ненэй таaы яs тотревs сертавэдинзь. 
Хубтаркахад маниебd, вэбасавэй, aувэй яs 
тоdолха. Aобтикы пэдавахаs aэвэхэs.

Хартоs помнандоs хаданадоs пыхыдадоs 
лярцакоaэ нюмдебидоs. Ненэсянда тарцяd. 
Паaгалмэдоs ёльце aока. Сайнортаd ненэцяd 
поaгдоs сырэйd, таaыd нумгана лыaгaэ 
мэтыдоs. Тикытоs хавна тамна ханюй яs 
ниня нароaэ мэdмандаd нюлакd aамдёрцие, 
пыркабтадоs сэдыбиd. Лекарd мякана та- 
равандаd тохоци маdламбиd. Хусувэй яляs 
хубтахана интернетs мутравна помнандоs 
паднаd, лаханаd: «Штаб нэби. Манзараваd». 
Яляs пуняна сертавыd манзаитоs нямна 

сидяaгадоs aэдабтасетыd. 
Aаниs паднасетыd: «Aопой 
поaгамs паaгалaаваd!», 
«Лярцакоцинаd  ёльце 
пирaадоs!», «Тет юдs мянs 
пыркабтадмs тэврадмs», 
«Хасуйd aаврако маdлаваd», 
«Нинаd поaгадамдоs ха- 
aаd. Пардондамдоs тэм-
да тара», «Сэдораваd», 
«Белгородs няs серакабт 
aэдабтаaгуваd». Сайнортаd 
нитоs нямна паднасетыd: 
«Ембдяродоs, хутыдоs няd- 
амвыдоs. Пиs ядэрпатоs, 
ниd ханьтортd». 

Ханяaэхэна сайнормаs яs 
няд лаханананидоs хартоs 
aадимзетыd, интернетувна 

вадидоs мэцетыдоs: «Aэдабтавыd aаворидаd 
тоd. Саю пирдалемба сиднаd ёльце нядабидаd. 
Сенздаd aадаd».  

Тандаяs aаниs aопой сава юнмs Пэ Саляs 
няд намдаваць. Таняна поaг паaгалпадаd 
aацекыd «Созвездие» нюбета цетрхана 
маdлюрaаd. Няндоs aопой сайнорта ненэцьs 
юнs падармs aэдабтавы. Мюнянда тарцяd 
вадида падыd: «Поaгандаd aылна иле ха- 
идмs». 

Ти, таремs aэрмs терd aацекыd небянадоs, 
хаданадоs aарка серкана нядабиd. 

Галина Окотэттоs падвы

Янаd терd варемдоs мэць сайнортаd нидоs нядабиd. Сэхэd паaохона 
хибяхарт тэри ни aамдюd. Малs ныхытоs пирувна нитоs еdэмня таромs 
минреd. 

Тюкуd сидяaгахаdна не aацекыd таaы 
яs тоdолхаd поaга сертабиd. Тевs 
ёльцяaгана хаданадоs поaгдоs сэракор-
ка тохоцяхоdна сяропидоs. Тикыдоs 
сайнортаd нидоs сыраs лыaгaэ мэтыдоs.

Толырмавнандоs тянюd не- 
нэциеd тэнзd поaгад сямянхат 
aокаaэ толёдаd – тикыd эвенкd. 
Пыдоs илелаваs ёдоs Иртышs 
яхаs няд яляs пакалs няaы явоd 
aэсондs лехэбтыd. Пелдоs aаниd 
парэaодаd яхаdна илеd. 

Учёнойd падарdмана эвенкs 
тэнзмs мэтаd ненэцие тедаs 
илелаваs яхатоs Байкалs няд 
товэaэ тасламбидоs. Пэd ням-
на мюсермандоs серs ханяaыдоs 
таняaыd яхаd илелaгалвыдd, 
aанидоs тамнаs тяхаs мимыd. Хэвхыd 
нидоs пыдоs сиддоs «эвэнкил»aэ 
нюмдебавыd. Тикаханандоs пэd 
нярd мюсевамдоs , пэd пэдарахаdна 
илевамдоs вадеdaаd. Россияs 
яхананаd эвенкd толырмавнандоs 
няхарd юd хасаваюd ёнаркад 
ваdaаd. Пыдоs сидя тэнзадоs. Маня 
няюднаd хахаядаd нидоs яляs падё 
няaэaэ нюмдебидоs. Тяхакуйd 
яхаdна иленидоs яляs тарпs няaыd. 
Тикыs хавна пыдоs Китайхана, 
Монголияхана илеd.

Эвенкd няхарd вадандоs хара. 
Aаниs aэрмs терd ненэциеd 
тэнзd тотревs пыдоs вадавнандоs 
паднавадоs 1930 похона aадимясь. 
Хартоs вадавнандоs падыбада 

Саляs харадs тер «Наследие»мs нюбета 
толаaгулаваs харданs маdлаван харвэйдоs. 
Ненэцие таняs хорd ирыs 24 яляхана яляs 
ерs пуд тет часs пиркана тось табедамбидоs. 
Сиддоs тандаяs падна пэвы ваdлёй некоця 
маdлаaгу.

Нямэхэна Саляs харадs тер няваd Анфиса 
Сэройs нюртей толаaгобцямда падась. Тикы 
падвэнда нюмs – «Мамако». Aамгэs нямна 
aэвамда тад товандаd яляхаdна тидd намда 
пиртаваd. Падвы илеdмямда нянаd харта ва-

детада. Тарця серкана сита нядабадида хэвха-
нанда етриs мэaгуd. Пыдоs «Ругинский клуб»s 
терd, aобтикы паднаваs сермs харвабтанаd 
aацекыd ненэцяd. Aарктандоs няs aобaгэвs 
маdлюрaаd, тасалкурaаd, нидоs нядабиd, 
нитоs падвы нерняs пэрaаd. Нюртей  мэваs 
«Мамако»s нямна Красноярской крайs няна, 
«Сибирский аргиш» форум aэваs  мальaгана 
лаханавысь. Нямэхэна тэри тасалкованзь 
маdлюрпнандоs таняs ядэроdмамда хаця 
вадеdaадась. Маdнисявs мале aока ненэцямs 
маdладамзь. Нядани хонаркурaаць: «Падвэмд 

ханяна тола пиртаваd?» Ензя яхаs вархана 
иленаd илебейd ненэцяd, aаркаd ненэцяd 
савуdaадонзь. Мякани тэвdмахадани саваd 
вадаd таняд тамна турaаць.

Ханяaыd книгыда толаaгулава мякd aэ- 
даравыдонзь. Пелдоs aудахата миdмыдонзь. 
Нянанда aэдида мирдапуванзь пэръяда, 
харвабdнандаd няданда тэмда пиртыдаd. 
«Наследие»нs Свердлова 14 адресувна тоидаd, 
таняна ненэцие маdламбаaгуd.

Анна Яптикs падвы

Пэd нярd мюсертаd     

Падвэмда вадеdманзь мэ

Хасава хаaоронда.

Хэбидя ялямдоs мэтаd 
ниптраd.

 Эвенкd мядондитоs няs хаaорондаd.
«Эведы ин» газетадоs таня. 
Ханяaыd тохолкодаd aацекыd 
вадамдоs тохоламбидоs. Хартоs 
вадавнандоs лаханакуртадоs 
тянё. Сававна лахананидоs aарка 
ненэцяd няби мюсертидоs.

Тыd пэртитоs иле мэтидоs – 
ненэйd мядd. Хэвхыd нитоs мэсы-
довна «дю»aэ нюмдебидоs. Таs тэd 
мядоs мэdaаd. Сыраs мядодоs тыd 
хобахат сэдвыd еяхана есебидоs. 
Нядэнидоs яs мякаdна, юртахаdна 
илеd. Тедаs хардахаdна иленадоs 
aодd aока.

Эвенкd яханандоs  ханёйd 
ненэцяd. Пэдарахаdна иленидоs 
илебцие, хабарти, варко пэрaаd. 
Явоd няна мэнидоs халямs пэрць 
илеd. Тэхэdна мэнидоs мюсерaаd. 
Пыдоs aаниd туaгосоd тэнзd 
тотревs aэдалёрць тыдоs маситоs 
ниня мэdэйдоs. Ибаd яd някуна 
нядэнаd ненэциедоs хардахаdна 
юну, хорови, верблюд вадабиd. Янs 
вадабадаd aаварd тэнз манзаяaаd.

Ембдяртадамдоs невхэт хур- 
кариd хомбадитоs хобахат сэ- 
дыбиd. Неноховавна тыd, ха- 
бартиd хобахат сэдораd. Ёряd 
панытоs нимня мярёйхат сэдвыd 
aаво мэdaаd. Сисьтанаd панэтоs 
нимня лэмбаритоs синдмяд 
тебдембиd. Хэбицюкуd пимитоs 
вэdaэ aэхэdнатоs пенахат сэдвыd 
пибидоs  таняd .  Aэвтоs  ниs 
сабидоs лаха серыбидоs. Мэтаd 
aамгэридоs хуркариd мадавэхэdна, 
aодякохоdна, масяркаdна пад- 
тамбидоs.

 Юкад вата сидндетимдей век-
хад aокаюмs пелядоs луцаs хэхэнs 
туеdaаd. Тамальaгана таняaыd 
яхаd тэвормыd хэхэs мядs луциd та-
бековна православнойaэ ханмыd. 
Тедаs таремs aодd хартоs хэхэтоs 
пунрё иленаd таняd. Хусувэй 
серманандоs тадебидоs хонрамбиd. 
Эвенкd хэвадаланахаюдоs варк 
няби париденя варaэ. Тикы 
сидя сармикахаюдоs тэнзандоs 
лаханакохоdна, ваdалхаdна ва- 
деdaахаюдоs.

Хуркариd aарка ялэдоs ядаб- 
тамбабатоs невхыd сёдоs хартоs 
вадавнандоs тэри хайнасетыd. 
Нараs няна ты пэртиd ялямs 
мюсертаd ненэциетоs едs сер- 
табасетыd. Таaыd ялэd пэваs нерня 
едэй понs тэввамдоs aобнзерd 
няхарd яля мэцетыдоs. Няхатоs 
тэввандоs серs ямб лахарюдоs 
aабтамбасетыd. Писавэй яля 
тэнзандоs тарабцо «Косегор», 
«Дэвэйдэ», «Ехарио» мэцетыd. 

Эвенкd паднана Алитет Нико-
лаевич Немтушкин пилиd харта 
ненэциета нямна ибедорaась. 
Падвэхэdната вадетада aокась. 
Хибярихиd таремs лаханась: 
«Харdнаd вадаваd мэтахаваханаd 
яs нина тэнзаваd тамна илеaгу».

Алла Вануйтоs падвыТарцяd паны мэdaаd.

Лесной 
диалект

Коzd диzихиa aупдяaкня дя- 
zяхана сельскийs хозяйстваха-
на мансzаниd дяzя. Пюz дяха-
на няхаz наzка предприятииd 
мансzаaаd  – «Верхне-Пуров- 
ский», «Пуровский» совхозхиa, 
община «Пуровская». Таньняна 
мансzаннаd aукадёмутуa Aэzмs 
чеzd нешаd. 

 
Тыd падеzьш мансzама  – шеэм-

на мансдя. «Верхне-Пуровский» 
совхозхана четs тыd aысыd. Тань-
няна мансzаннаd шанат дёнаz 
тыd падиzяd. Мансдямтуa хома 
минzенаd нешаd aукаd. Илья 
Николаевич Пяк тыd падеzьш 
совхозхана шитчетдяaкня пуa 
мансzаaа, шича пуa aысым 
няампи,  бригадирac мэaа.  
Мансzавшта тытаd aысы aыzи 
понанта ниzихита кадюмы. 
Ниzинта путы чики aысым не-
шадюм няампиташ, тайdня не-
шанта кайка ыдядюм. Четаa Илья 
Пяк 4-й бригадахана кайканатаd 
няш мансzаaа, хампzяaкac 
тытоa падиzдятуa. Илья Нико-
лаевич маньшту: «Чуки дилхана 
выaкна тыd падеzьш мансzама 
неньшаz ниaа. Таaичохона пон 
дячапёшту, недяaкd, пинzюd 
aука acштуd. Дячапётаd нумкнаd 
тыd канынzаштут. Тыd шехэd пуd 
тахана вомтaаd. 

Чуки похона aука дяd тухут 
каzкумаd, хыzы тынаd шехэd 
чупей паzаaа». Aуп дёнаzкат 
ваsтаd четsдюzd aок тыd падиzя, 
aысыханантуa совхозтуa тэaиd 
таaок. Илья Пяк дёzьше пимша-
та, чиzьний нешаa. Ты падеzьш, 
aыдиd выaкай aайватахаd тамна 

Самбуzкахана диzиниd камна Таzкахат, 
Каzпюzхат мэнаd мянаzмантуa мэты тоaаd. 
Шанаsкотаd хампzяaк Северное многоборьен 
дет aайтаd спортхана пытатуa конуzпиd. 
Мянаzтаd ваzымтуa мэaаd, няхаz дяzяa 
дямпан мянаzяd. 

Aэzмs чеzd нешайd спортхана нючаd 
aашкиудехеzтd шеcв – шитчетs потуa aайта 

Тыd падеzьш мансzана

Нэхэмтуa конуzпиd

Лариса Айваседо патмы

нючаac, мансzана нешамта ма-
ныдешь тохомай. Таzям четаa 
шаaкмян aайватам шеzтамам 
чедимяaа. Мансдямта вачаш Илья 
Пяк маньшту: «Тэхэнаd мансzамаd 
– шеэмна мансдя. Таньше мансzаш 
выaкна диzе тохомыzи пиzaата. 
Четаa хома тыd шехэ дику, пди-
цы zушиd вомтамы дяхана, пcйd 
шехеzыd кcвхана тэaиd падиzанаd 
ниaаd». Илья Пяк вивaутута 
бригадирs, мансдямта хомана 
минzеaата. Aысыхананта мэнаd 
кайканатаd aотнаa тотуa хомана 
мансzаaаd. Хыzаa чешчаханаd, 
таньшеz нумкнаd, таaичохона 
дячапётаханаd, хаzёхана тытуa пи-
самэй веzаштутуa. Пыsтоa чупейd 
нюaк нешаd, няматаzакуzма 

дяzяханаd aайтаzё мяaаzьш, 
нешайd спортхана шанаsкош 
нэхэzьштуd. Тыd падеzьш ман- 
сzамам хомана че- димяaаd, 
бригадатоa совхозха-
на пон хома патаzт 

каsмашту. Кынzмаa дёzьшкана 
шанат дюzd тонна aамшиd 
планыхитоa мишsтуd. Куше 
помтуa матамамтуa «Верхне-
Пуровский» совхозхана деты пуa 
неzьчеэй диzихина тасzаштутуa. 
Тыd дет aайта отрасль хома-
на мансzама выaкна диzинаd 
нешаaкат aа. Тыd - диzивсу, 
нешаa дилхана тэaи – aамаz, 
мяd, паныd, канs. Тыd хусанаaаd, 
выaкай дил диaкумты. Таzям тыd 
падеzьш мансzаннаd – выaкай 
дилм zэтпётаd.

Пюz дяханана тыd падеzьш, 
каzиташ aука нешаd мансzаaаd. 
Пыsтоa каzьтуa нэхэханатуa 
комытуa aамzыхинатоa: тыd 
aамсаханаd, каzяханаd, aочаханаd 
шаaкмян тэмс нешадиd aам- 
zымпиd. Таzям сельскийs хо- 
зяйстваa дет aайта дяzяхана 
совхозханаd, общинахана ман- 
сzанахаd маман хаsaамаd: хомана 
диzиaатаd, мансдяzа нидя шеэм, 
мятачеzd нидяs канэzd. 

Чупей нюaкмана мянаzяd. Хаdмуzяd, 
вяzкуzоzяd, тупкам модюпиd, пям ня-
ампёшь шуzвиzяd. Пиzи нюaк, нэхэтаd 
aашкиd Aэzмs чеzd нешайd спортхана 
мянаzмантуa мэты Самбуzкан aомаd. 
Aука спортсменd Северное многоборьен 
дет aайтаd спортхана мянаzяd.

пытатуa конуzпиd. Тотуa нюaкмана мянаzяd. 
Мянаzтаd хампzяaк спортхана шанаsкуd. 

Няхаz хаdамхана хаdмуzяd, кануd хаdмуz- 
пёшь чепиzяd, тупкам модюпё мянаzя, 
няzяaпаaк вяzкуzпиd, шуzьвиzяd. Ку- ше 
мянаzмамтом таньдет тасzамыd судьяd 
маныдейтун. Марк Пяк таzьша Северное 
многоборьен дет aайтаd спортан тохоташ 
тамна нючаac чепьaаш. Шиsта тохоzампюта 
тренерта Илья Кириллович Макаров. 

Марк дёzьше пимши, пон нюaкмана 
мянаzьшту. Четаa шиsта мян няханатаd 
мянаzьш хампzяaк мэмаa нэхэzя. Няхаz 
хаdамхана хаdмоzьшь, тупкам aятпёшь, 
няzяaпаaк вяzкуzпёшь, шуzьвиzьш aай- 
вахай местиs канаaа, кануd хаdмуzпёш – 
нимимты местам. Хампzяaкты медалямта 
Марк Пяк нюaкмана Северное много-
борьехана мянаzманта деsэмня няамaата. 
Aыдиd aашкиd aотнаa хомана мянаzяd. 
Самбуzкахат, Каzпюzхат мэнаd спортсменыd 
aупчики дёzьше пимшиd, шанат мэмаa 
нэхэzяd. Хомана шанаsкомыd, нэхэzмыd 
тотуa дипломуd, медалю няsамaаd. Ня-
хамты местамs Каzпюzхат мэна командаs 
канаaата, нимимты местан Самбуzкахат 
мэна спортсменd каамдят, aайвахай местам 
–Таzкахат мэнаd команда. 

(Нердена пеляда 40 номер-
кана aа)

 
Тюку ямидхы лаханако Енсяs 

няна Усть-Енисейской район-
хана иленаd ненэцяaгат намда-
вы. Вадандоs хэтырd хаця яaга. 
Толаaгобтаd, инзеленарахадаd 
aэaгудаd. Вадидоs лаханавандоs 
серs падвыd.

Сяд падвы ерв пинs санэйd. 
Сёдбя aынамта нэкалaада, енер-
манчь aанэдада. Мале aобd 
мыaгм aэдаптаaгусь, aынанта 
ен ныклы. Та ёльчaгана нюдя 
Ваяр нись таaгd еся мыaгамта 
aэдада. Мыaгда aаниs сютсавэй 
хая. Сяд падвы ерв маханта ниs 
тари лясэйd. Хаванта нерня ма:

– Хумбачиd сит aэдарадмs. 
Некамт хадавани мальaгана 
сит aопчикы хада тарась. Чедав 
хавндархадмs.

Чикы вадида мэсомаданта 
Сяд падвы ерв ха.

Н ю д я  В а й  a а р к а я в н а 
чурылыd:

– Юd мяд черd, пинs тарпыдамаd! 
Чедав ервраd мале юaгума! 
Чикы яхад мер ямдэйдаd! Чикы 
я aахат Вайd я. Нибнантаd ямдаd, 
aысынтаd чер мал хадаaгун!

Тадхав нюдя Вай вары мятs 
хая. Вары мякана пухучаку 
илевы, сята падарчавы. Едмs 
пиревы. Вавхана aобd хонёда 
aади, илхы хасава aэрха. Нюдя 
Вай мятs чумяданта пухучакор 
хонёдамта юркаптамба пя:

– Юркадd, хэвняaы ненэчь 
то!

Хасавар aамчё хамыd. Сята 
падвы aоптаремs нивы aаd. Вавs 
ниня aамчёда нюдя Ваймs ма-
нэчь ма:

– Амгэ ненэчант?

Сидя  Вай
– Мань нюдя Ваядмs aэd ни-

дам. Пыдар aаниs амгэ ненэ-
чант?

– Чехэ паaгами Вай. Лобэку 
нюбиaадмs.

– Ваянs aэбнант, хучерd чуку 
aысынs еремсан, Сяд падвыd 
aысынs?

– Aавнанта сидя Вай неками 
танясь. Илепчиdмана ханъ-
явнчь хаяханчь. Тад хэбнанчиs 
пырдариs нихинчь салd. Ханява-
хана юaгумэхэs. Тад чикахат Сяд 
падвы ерв тось, сидниs ханась. 
Aадьбяни чеда небяни ня чуку 
aысыхына иледмs.

Нюдя Вай манма:
– Чедав Сяд падвы малs хадэй-

нась. Пыдар aаниs мял хавраd, 
ямдахаваd!

Пухучаку едамта aамдакы, 
нинякы, тад мята хавра.

Нюдя Вай табедада:
– Лобэко, саво тыт танябd, 

мюдваd савари тэхэна пуйдавы 
aэя. Тайкы саво ханd танянюd. 
Чикы ханхат хандар содаd!

Лобэку юd ханм сода, юd тун-
гус ханмs. Тыда подерaа.

Нюдя Вай ма:
– Сяд падвыd тыду сяaок 

aэсаd, таaок мюднаd пумна та-
навы aэяd. Сяд падвыd тыду 
aокаd нэсьтыd. Чикы тыd малaэ 
талевыd aэдякыd. Aадьбяни маd 
нидам, малs ханабd савоd.

Тад ямдайдd. Нюдя Вай хабэй 
некаханта тэвыd. Тыда aэда, 
хальмярамта ханs ниs пэaада. 
Амгэ ёльчaгана aарка Вайs 
aысынs тэвыдd. Хальмярамтуs 
сидя хобаs ниs пэaадуs.

Лобэкуs небя манма:
– Aамчида тамна савоd . 

Хадaоd илепче хортанакэв. Че-
дав aарка тураd пятадаd!

Aарка тумтуs пятаd. Чикава-
хана Лобэкуs небя хальмяранта 
ниs пындерйd, тад хэвдэнта 
нямна сухуптада. Хабэй нядуs 
aудида, aэда мансаптайда, сэвда 
няaгарaа.

Лобэкуs небя ма:
– Ари тамнарка. Aарка туs 

ядёхона юсидаркая. Пуна харта 
aамчё хамaгуd.

Амгэ ёльчaгана aарка Вай 
aамчё хамыd. Илена ненэчь 
тотревs хая.

Лобэкуs небя ма:
– Aарка Ваями илепчев. Та-

рем aэпта aодd харни пон-
ку илевндадмs вынидмs aаd. 
Хавндархадмs. Хабнани тайкуй 
мями хальмярd яхана мятни 
мэсакэв. Хамадани мяни нё-
хона aобd сулякомs хадаидаd, 
сийs няна aобd хорамs хадаидаd. 
Чиканта мась aэaгу. Мань aаниs 
Яминя пухучаaэ хантадмs.

Чи, таремs сертадуs. Таремs 
сертамадантуs, aарка Вай ма:

– Хадaоd ямдаaгунаd. Че-
дав тынаd aоканюd, ненсэй янs 
ямдабd саво.

Тад ямдайдd. Aарка лаптаs 
ерня мядодуs мяраd. Сидя Вайхаs 
aани ханъявнчь хэсьтыхыs, 
Лобэку aоптаремs ханъясяты. 
Ёрпатуs ёрчетыd .

Юнуй нувода тулыдd. Амгэ 
пиркана Лобэку сидя Вайхаюта 
ня ма:

– Юдеми таня. Юдерпанани 
сеней aэдалёвани мюмня 

aобd aэдалёда тальняs 
миaа, сеней хадавы Сяд 

падвы ерв иленарха, торха. Нир-
хавы хаd.

 Сянри яля хэнякы. Амгэ 
ёльчaгана чи aэd нив,  aоб 
aэдалёда нянэсяри aодd aадимя. 
Сив хаптаркамs мэaа.

 Aарка Вай Лобэконs ма:
-	 Юдёна манэмэр чикы 

aэдакы?
-	 Aаа, чикар aэрханюd. 

Сияками юaгу.
-	 Та aэя, aэя, тоява!
 Нянэсяри aодd Сяд падвы 

ерв миaа, сив хаптаркамs мэчь 
aэдалы. Мале тальняs то. Неро 
яхамs мадаaгусь aани, сив хап-
таркада лэркапт варчадтедуs. 
Пыда aаниs ханs нид лясё хамыd, 
таминта итs сэя. Сян ни aадивd. 
Итs сэйнакы. Чи, тарча серd aэсь 
Лобэку тынчамта няма, хаптар-
кыда яхаs варувна тандананту 
тэмгадамта ярка. Тад тыда aэда.

Aарка Вай манма:
-	 Таремs aэя. Сив хаптар-

камта маняd мэтd нивам. Чедав 
Сяд падвы ерв итs сэймахат пилиd 
хаaгу, сян ни тутd. Хуркасиd 
харасиd илеaгуd нивам.

 Чи, лаханакоми та вала-
када. Сидя Вай, Лобэку aобd 
aысыхына иле пядуs. Лобэку 
aарка Вайs не нюмs неданта 
мэда. Сававна илелйd. Сидя Вай 
aани илепчаaгана ханъясятыхиs, 
халямs хадабасятыхиs.

Лаханакони пирда.

«Ненецкий фольклор» 
толаaгобцьs мюд ханавы, К.И. 

Лабанаускасs падвы 

Яляs падарd

Хорd иры

Таdмаd мадаваd, ядембадаd 
ялэнаd сусаd. Нероd, пэдараd 
aахана вэбасялмаd. Хаермаd на-
вэд тасиd хаdморць пэйd. Луцаs 
падаркана хорd иры aадимя. 
Сыранда хаdамdмахад ненэй 
ненэцяd едэй иландоs пэнараха. 

 
Хорd ирыхына нумs ириваd 

ямда сырахана тондабасетыда. 
Aадьбята ханяaы яхана сырада 
мале хаdмыць, тиканда помна 
тецьдада сахамзеты. 

Мякна  мэнаd неd поs сидя 
вэкна манзаядоs сяхаaгартs ни 
тянюворd. Тедаs aодd aарка 
тецьдаd нерня таaгмs ниd хомбюd. 
Сыранда хаdамdмахад тундоs 
табцмаd неро сыра тондасетыда. 
Aадьбята не манзаямда пяван-
да нерня сидя хабтекомs мэць 
сирнаванзь ханdaа. Тедариs не-

руда тамна aархандоs сэювдавэйd, 
тоховдавэйd нерона поёрць ва-
ремда мэdaа. Aамгэри ёря сыраs 
aылна aэда неромs таремs aодd 
сабкаaгуда, мяканда терсиd ни 
тутd. Табцамасиd тобdнанда мята 
тер нида юдаaгуd, нида aавлаaгуd. 
Выaгана неронs выдаравы немs 
ниваd намдасетуd. 

Пэдараd поaгана мюсертаd тар- 
цяd  маяaо  ехэрыдоs. Мякнандоs 
несэйd манзаяd сиддоs aатеd. 
Aарка тецьдаd нерня сэдораd. 
Хорd ирыs нерденаd тецьдаd са- 
цетыd. Aадьбята мэта панэхэна 
aобd, сидя сэдоaо тодо янs хэdмямs 
мерця хоaгуда. Небянатоs мякна 
манзараваs ямбанs aацекэцяd пу-
дана иба яляхатоs маймбиd, мядs 
хэвхана сянакурaаd. Ханяaыдоs 
сыранда aадимзь еся ханакудоs 
мале нэкалъядонзь. Тэлd серs 

aобладdмана едэйкурaаd. Хасава 
aацекыd мятоs хэвхана нямдоs 
яркыбавандоs хавна aэдалёртаd 
нисяхаdнатоs ядэрaаd. Яляs ямбанs 
санибтевыd пибидоs, мальцидоs 
пэвсюмяs няна небянадоs тиd ниs 
моaгудоs. 

Мюсерта хасаваd пилиd тэхэd- 
натоs мэd. Тикахад иландоs пере. 
Aобd ялямs aэдарабтоs – иламдоs 
ётадоs. 

Хорd  ирыs  еркана aэсыs терd 
нюдоs вэдеdманзь хахаяда хар- 
данs хэванзь хамекулсетыдd. 
Тохолкодаd aацекыd нердена 
aэдалёдамs манэсоdмахадандоs 

нидоs aате пясетыd. Харданs 
хэвандоs нерня aаябаддамдоs 
хадасетыd. Тевs ёльцяaгана сава 
похона хадабада тытоs махаd 
тукдандоs сэрd aэсетыd. Пивы 
aамзамs, мюлевыd халэ нютоs 
aаябадaэ харданs ханасетыдоs. 
Поs тяхаdмандоs нерня харда-
хад хусувэй тарана aамгэдамдоs 
тэмдасетыd. Харадd ядэръидоs 
малеdмяхадандоs сырэй мюсь- 
лавахатоs пясетыдоs. 

Таремs  хорd ирыs ямбанs выa- 
гана иленаd нинаd илесетыd. 

 Марина Ярs падвы


